Utusan Borneo: 24 Oktober 2026
Dua warga asing salah guna dadah dipenjara dan diusir

MIRI: Dua warga asing
termasuk seorang wanita
masing-masing dijatuhihu-
kuman penjara enam bulan
oleh Mahkamah Majistret di
sini, semalam kerana meng-
gunakan dadah berbahaya
tanpa kebenaran pihak
berkuasa.

Mahkamah turut me-
merintahkan kedua-dua
tertuduh dirujuk ke Jabatan
Imigresen untuk tujuan
pengusiran setelah selesai
menjalani hukuman penjara
kelak.

Tertuduh, Mohd Irham
Edhy, 42, dari Pinrang,
Sulawesi Selatan, Indonesia
dan Miss Pichanee Boon-
liun, 41, dari Thailand,
mengaku bersalah terhadap

pertuduhan yangdibacakan
mengikut Seksyen 15 (1)
(a) Akta Dadah Berbahaya
(ADB) 1952dandihukumdi
bawah Seksyen 15 (1) akta
yang sama.
Jikasabitkesalahan, mere-
ka boleh didenda sehingga
RM5,000atau penjara tidak
melebihi dua tahun dan
serta-merta dikehendaki
menjalani pengawasan oleh
pegawai sebagaimana di-
takrifkan di bawah Seksyen
2 Akta Penagih Dadah (Ra-
watan dan Pemulihan) 1983
selama tempoh tidak kurang
dariduatahundantidak me-
lebihi tiga tahun mengikut
Seksyen 38B ADB 1952.
Menurut keterangan kes,
MohdIrhamdidapatimeng-

gunakan dadah berbahaya
jenis Amphetamine dan
Methamphetamine yang
tersenarai di dalam Jadual
Pertama ADB 1952 (Akta
234), dengan memasukkan
dadah tersebut ke tubuh
badan sendiri tanpa kebe-
naran pihak berkuasa.

Kesalahan itu dilakukan
tertuduh pada jam 12.15
pagi, 27 Jun lalu di pejabat
Bahagian Siasatan Jenayah
Narkotik, Ibu Pejabat Polis
Daerah Miri.

Sementara itu, Miss
Pichanee didapati meng-
gunakan dadah jenis meth-
ylenedioxy-amphetamine
(MDA) dan methylen-
edioxymethamphetamine
(MDMA)dengan carayang

sama.

Dia melakukan kesalahan
itupadajam 11 pagi, 6 Ogos
lalu di dalam tandas sebuah
bilik di pusat hiburan di Ja-
lan South Yu Seng di sini.

Pertuduhan dibacakan
secara berasingan kepada
kedua-dua tertuduh.

Mahkamah memerin-
tahkan hukuman penjara
ke atas kedua-dua tertuduh
dikuatkuasakan dari tarikh
tangkapan masing-masing
pada 27 Jun dan 6 Ogos
lalu.

Pendakwaan kes diken-
dalikan pegawai pendakwa
Inspektor Mudzilawati
Abdul Rahman, manakala
kedua-dua tertuduh tidak
diwakili peguam bela.



